
O‘ZBEKISTON RESPUBLIKASI 
DAVLAT MADHIYASI

Abdulla Oripov so'zi Mutal Burhonov musiqasi

Serquyosh, huro'lkam, elga baxt, najot, 
Sen o'zing do'stlarga yo'ldosh, mehribon!
Yashnagay to abad ilm-u fan, ijod, 
Shuhrating porlasin toki bor jahon!

NAQAROT:
Oltin bu vodiylar-jon O‘zbekiston, 
Ajdodlar mardona ruhi senga yor! 
Ulug‘ xalq qudrati jo'sh urgan zamon, 
Olamni mahliyo aylagan diyor!

Bag'ri keng o'zbekning o'chmas iymoni, 
Erkin, yosh avlodlar senga zo’r qanot!
Istiqlol mash’ali, tinchlik posboni, 
Haqsevar ona yurt, mangu bo‘l obod!

NAQAROT:
Oltin bu vodiylar-jon O'zbekiston, 
Ajdodlar mardona ruhi senga yor! 
Ulug‘ xalq qudrati jo‘sh urgan zamon, 
Olamni mahliyo aylagan diyor!



“Yangi 0‘zbekiston” bog‘i - 0‘zbekistonning eng katta va eng go‘zal 
bog'laridan biri. U mamlakatimiz istiqlolga erishganining 30 yilligi munosabati 
bilan barpo etilgan. Bog'ning markazida Mustaqillik monument! qad rostlagan. 
Bu majmua 0‘zbekistonning 3 ming yillik tarixini, ajdodlarimizning buyuk ishlarini, 
O‘zbekistonning yangi qiyofasini o'zida mujassam etgan.

1. O‘qing.

Umida: Akajon, “Yangi 0‘zbekiston” bog'i juda chiroyli
va katta ekan-a?

monument 
Humo qushi 

ozodlik

Jasur: Ha, bu yer 104 gektar joyni egallagan.
Umida: Siz buni qayerdan bilasiz?
Jasur: Ustozimiz aytganlar.
Umida: Ustozingiz Humo qushi haqida ham so'zlab berganlarmi?
Jasur: Ha, Humo qushi-ozodlik ramzi. U Mustaqillik monumentining yuqori 

qismiga o'rnatilgan. Monumentning balandligi 60 metr.
Umida: Akajon, meni o'sha yerga olib boring.
Jasur: Albatta, boramiz. Sen u yerda ko‘p ma’lumotlarni bilib olasan.
Umida: Qani, ketdik!



2. Savollarga javob bering.

1. “Yangi 0‘zbekiston” bog'i qachon barpo etilgan?
2. Bog‘ markazida qanday monument bor?
3. Humo qushi nimaning ramzi?
4. Siz “Yangi O‘zbekiston” bog'iga borgan bo'lsangiz, u yerda nimalarni tomosha 
qilgansiz?

О о3. Gapiring. To‘g‘ri / noto‘g‘ri

1 Mustaqillik monumenti “Yangi 0‘zbekiston” bog'ida qad rostlagan. *

2 “Yangi 0‘zbekiston” bog'i Namanganda joylashgan. *
3 “Yangi O'zbekiston” bog'ining ko'rinishi do‘ppini eslatadi. * *

4 Mustaqillik monumentining balandligi 20 qavatli bino bilan baravar.

5 Mustaqillik monumentida laylak tasvirlangan. *

Davlat ramzlarini (bayroq va gerb) chizing. Ular haqida ma’lumot 
yozib keling.



Yosh kitobxon
Diqqat qiling! Kelasi zamon maqsad fe’li: -moqchi

aytmeq+moqchi+... Bo'lishsiz So'roq Bo'lishsiz-so'roq

Men aytmoqchiman aytmoqchi emasman aytmoqchimanmi? aytmoqchi emasmanmi?

Sen aytmoqchisan aytmoqchi emassan aytmoqchimisan? aytmoqchi emasmisan?

U aytmoqchi aytmoqchi emas aytmoqchimi? aytmoqchi emasmi?

Biz aytmoqchimiz aytmoqchi emasmiz aytmoqchimizmi? aytmoqchi emasmizmi?

Siz aytmoqchisiz aytmoqchi emassiz aytmoqchimisiz? aytmoqchi emasmisiz?

Ular aytmoqchilar aytmoqchi emaslar aytmoqchilarmi? aytmoqchi emaslarmi?

1. Gaplarni namunadagidek davom ettiring.

Namuna: J Sen qaysi kasbbf (tan/amoq) - Sen qaysi kasbni tanlamoqchisan?

1. Sen qaysi kasbni (tanlamoq)?
2. Biz maktab hovlisidagi xazonlarni (to'plamoq).
3. Akmal Azizani Toshkent politexnika muzeyiga hech qachon (olib. bormaslik).
4. Men xalqaro festivallarda (qatnashmoq).
5. O‘quvchilar “Yosh kitobxon” tanlovida (ishtirok etmaslik)?
6. Siz 0‘tkir Hoshimovning “Dunyoning ishlari” asarini qachon (o'qimoq)?

2 O‘qing.

Akmal: Aziza, qaysi kitobni o'qiyapsan?
Aziza: Anvar Obidjonning “Oltin yurakli 

avtobola” asarini o'qiyapman.
Akmal: Bu asar darslikda bor ekanmi?
Aziza: Yo‘q. Men “Yosh kitobxon” tanlovida 

qatnashish uchun o'qiyapman.
Akmal: Men bunaqa tanlov haqida eshitmagan 

ekanman.
Aziza: Ustozimiz bizni undan xabardorqildi.
Akmal: Juda qiziq ekan. Menga ham tanlov 

haqida aytib ber.
Aziza: Kei, yaxshisi, o'zimiz internetdan o'qib 

olamiz.

